
پسپۆرانی بواری پەروەردەو 
فێركردن لە لێكۆڵینەوەیەكی 
نوێدا بۆیان دەركەوتووە كە 
گەم������ەی كۆمپیوت������ەری 
رۆڵێكی بەرچاوی هەیە لە 

قوتابخانەكاندا.
cEle  كۆمپانی������ای
ب������ە   tronic arts
بەرفرە  لێكۆڵینەوەیەك������ی 

كە لەس������ەر 1000 مامۆس������تا و 2300 قوتابی بەریتانی 
ئەنجامی داوە گەیشتۆتە ئەو ئاكامەی كە ئێستاكە %59ی 
مامۆستاكان، پێیان وایە گەمەی كۆمپیوتەری لە قوتابخانەدا 
زۆر بێس������وودە و منداڵ دووردەكاتەوە لە خوێندن، بەڵام 62% 
قوتابیان حەز دەكەن لە پۆلیشدا گەمەی كۆمپیوتەری بكەن.

كۆمپانی������ای ناوبراو، رای 
وای������ە كە زۆر لەمێژە بۆی 
دەركەوتووە كە قوتابییەكان 
ح������ەز دەك������ەن ل������ە پۆلدا 
گەم������ەی كۆمپیوت������ەری 
بكەن، هەربۆیە گەمەیەكی 

زۆری بەرهەم هێناوە.
پەروەردە  بواری  پسپورانی 
ئەگەر  ك������ە  وایە  پێی������ان 
وان������ەكان لە پاڵ گەمەی كۆمپیوتەری������دا بگوترێنەوە، رێژەی 

وەرگرتنی وانەكان لەلایەن قوتابیانەوە دەچێتە سەرێ.
هەرچەندە زۆربەی مامۆستایان وای بۆ ناچن و رادەگەیەنن كە 
گەمەی كۆمپیوتەری دەبێتە هۆی سەرهەڵدانی كرداری دوور 

لە رەوشت لە منداڵدا.

زانایانی بنك������ەی Rensselaer polytechnic لە 
نیۆیۆرك لە بەرهەمهێنانی باترییەكی نوێدا سەركەوتوو بوونە 
ك������ە زیاتر وەك پول دەچێت. ئ������ەو باترییە نوێیە كە پێكهاتووە 
ل������ە %90 س������لولز )Cellulose( و هەروەها لایەكی 
ئەلكترۆنی. یەكەمجار كە دەیبینی وا بیردەكەیەوە پارچەیەك 

كاغەزە.
خاڵی سەرنج راكێش������ی ئەم باترییە لەوەدایە كە جگە لەوەی 
دەكری لوولی بدەی، بیپێچییەوە، دەش������كرێ بیكەیە پارچە 
پارچە بەبێ ئەوەی كە هی������چ تێك بچێ یان تواناكەی كەم 

بێتەوە.

هەروەها ئەگەر رێژەیەك������ی زۆر باتری لەلای یەك دابندرێن 
توانایەك������ی زیاتریان دەبێ. ئەو باترییە لە ئاس������ت گەرمی 
و س������ەردییەكی زۆر خۆراگ������رە و تێك ناچێ. ئ������ەو باترییە 
ل������ە جۆرێك كان������زای خوێی تایبەت و بەبێ هیچ چەش������نە 
مادەیەكی كیمیایی پێكهاتووە. دەڵێن مادە سەرەكییەكانی كە 
لە پێكهاتەی ئەو باترییەدا س������وودی لێوەرگیراوە زۆر هەرزان 

بایین، بەڵام هێشتا بە چڕی بەرهەم نەهاتووە.
ئەگەر ئەو تەكنەلۆژییە سەربگرێ و بە چڕی بێنە بەرهەم، 
گۆڕانكارییەكی بنەڕەتی لە باتری لاپ تۆپ و PDA و 

مۆبایلدا پێكدێت.

كۆمەڵە  م��ای��ك��رۆس��ۆف��ت،  ك��ۆم��پ��ان��ی��ای 
تایبەتە  كە  داهێناوە  نوێی  پرۆگرامێكی 
بە گەیاندن وەك، تەلەفۆنی بە خۆڕایی، 
ئیمێل و خزمەتگوزاری IM. ئەو پرۆگرامە 
ئەو هەلە بۆ بەكارهێنەران دەڕەخسێنێ كە 
 Online لە لە هاوڕێیانیان  دەزانن كام 
داین و تاكو بەمجۆرە بتوانن لەگەڵ یەك 

پەیوەندی دابمەزرێنن و پێكەوە بئاخڤن.
دوای�������������������ی�������������������ن ڤ���������ێ���������رژن���������ی 
 Communicator.2.o office
تەلەفۆنی  ئ��اخ��اوت��ن��ی  خ��زم��ەت��گ��وزاری 
و ك��ۆن��ف��ران��س��ی ڤ��ی��دی��ۆی��ی ت��ێ��دای��ە. بیل 

ئەو  وایە  گیتس سەرۆكی كۆمپانیا رای 
تایپی  ل��ە  راگ��واس��ت��ن  پ��رۆگ��رام��ەی وەك 
ت��ای��ب دادەنرێ  پ��رۆگ��رام��ی  ب��ۆ  دەس��ت��ی 
و دەڵ��ێ��ت ك��ە ل��ە ب���واری ت��وان��ای��ی��ەوە زۆر 

لەسەرێترە.
ئەو پرۆگرامە ئەو توانایەش������ی تێدایە كە 
بتوانی لەگەڵ هاوڕێی������ان یان هاوكارانت 
ژوان دابنێ كە ل������ە چ كاتێك دا دەتوانی 
بك������ەن. پێدەچێ ئەو  پێ������وە  پەیوەن������دی 
پرۆگرام������ە ت������ا رادەیەك������ی زۆر جێگای 
نێو بەكارهێنەرانی كۆمپیوتەردا  لە  خۆی 

بكاتەوە.

باترییەكی تەنك وەك كاغەز

گەمەی كۆمپیوتەری رۆڵێكی گرنگی 
هەیە لە راهێنانی قوتابیاندا

مایكرۆسۆفت و خزمەتگوزاری گەیاندن

میمۆری 
كارتێكی 
وایەرلەیس

وێنەیی
ش میمۆری ئا

فلا
میمۆرییەك  ف������اش 

كە بە رووپۆش������ێكی ئاوێنەیی 
داپۆشراوە و توانای خەزنكردنی 
لەلای������ەن  گیگاب������ەی   4

cTwi  كۆمپانیایەك������ی كۆری هاتە بەرهەم. كۆمپانیای
mos س������ەر بە وڵاتی كۆریای باش������وور، بۆ سەرنج راكێشانی 
 Mobile كڕیاران������ی فاش میمۆری، جۆری فاش میمۆری
 LED بە رووپۆش������ێكی ئاوێنەیی و شەش گلۆپی disk p1

هێناوەتە بەرهەم.

ئەو فاش������ە بۆ راگواستنی 
 )USB.2d( داتاكان بە خێرایی
ویندۆز  لەگ������ەڵ سیس������تەمی 
2000 و ئیكس پی و ڤێستا 
هەندێك ل������ە ڤێرژنەكانی سیس������تەمی 

لینۆكس دەگونجێ.
ف������اش میمۆری ناوبراو، لەبری ئەوەی كە  

هەب������ێ ئیمكانی بزربوونی هەی������ە، زیاتر بە س������ەرقەپاغێكی 
مۆدێلی چەكمەجەیی هەڵكەوتووە و دەچێتەوە پاڵ یەك.

یەكەمین كارت میمۆری كامێرای 
دیجیت������ال بە سیس������تەمی وای فای 
واتە وایەرلەیس هاتە بەرهەم، دەكرێ 
بەهۆی ئەو كارت������ەوە وێنەكان بەبێ 
ئ������ەوەی بەهۆی كێبڵێك������ەوە پەیوەند 
ب������درێ بە كۆمپیوت������ەر، بەبێ وایەر 

دەكرێ وێنەكان رابگوێ������زرێ. كۆمپانیای Ai fi ئەو 
كارتان������ەی بەرهەم هێن������اوە كە لەگەڵ سیس������تەمی ویندۆز و 
ماكنت������ۆش دەگونجێت و دوو گیگابای������ت توانای خەزنكردنی 

هەیە.
ئەو میم������ۆری كارتە دەب������ێ لە رێگای 
لەگ������ەڵ   SDcUSB ئەداپتۆرێك������ی 
كارتەكەدا هەیە ل������ە كۆمپیوتەر بخرێ. 
پاش ئەوەی كە دابەزیە سەر كۆمپیوتەر، 
كارتەك������ە دەبێ لە كامێ������را بخەی تاكو 
بەكارهێن������ەر بتوان������ێ بەبێ ئ������ەوەی كە 
كارتەكە لە كامێ������را دەربهێنێ، یان بەه������ۆی كێبڵ وێنەكان 

بگوازێتەوە بۆ سەر كۆمپیوتەر.

كۆمپیوتەرێكی لاپتۆپ كە لەبری هارددیسك فلاش میمۆری تێدایە

كۆمپانیای س������ۆنی كۆمپیوتەرێكی لاپتۆپی كەم كێش������ی 
هێناوەتە بەرهەم كە لەبری هارد فاش������ی تێدا بەكارهاتووە، ئەم 
كۆمپیوتەرە بە type G Vaio ناسراوە. كۆمپیوتەری ناوبراو 
دەبێتە یەكەم لاپتۆپ كە لە درایڤی فاش سوود وەردەگرێ. فاش 
درایڤ زۆر باش������تر و گونجاوترە لە هارددیسك، خاڵە باشەكانی 
ف������اش درایڤ ئەوانەن، بەهۆی ئەوەی كە لە فاش������دا بازنەی 
موگناتیسی نییە كە بە بە خێرایی بسووڕێنەوە، خێرایی خوێندنەوە 
و خەزنكردن������ی داتاكان لەس������ەر ئەوان زۆر زیات������رە. هەروەها لە 
بەرامبەر كەوتنەخوارەوە و پێكەوتنی زەربە خۆراگرە، جگە لەوەش 

وزەیەك������ی زۆر كەمی بۆ 
وەگەرخستنی دەوێت. 

ب������ەڵام ئەوەندەی هەیە 
هەتا  گرانبایین.  گەلێ������ك 
ئێستا ئەو لاپتۆپانە لە ژاپۆندا 

بڵاوبوونەتەوە. كێشی 
لاپ  ئ����������ەو 
ناگاتە  تۆپ������ە 

كیلۆیەك.

دوگمەكانی كیبۆرد و شێوازی ئەرك و فرمانەكانیان
كیبۆرد یان ئەگەر ئەم دەستەواژە ئینگلیزییە بە كوردی مانا كەینەوە 
 board ،واتە دوگمە یان كلیل Key ”دەبێت������ە “تەختەی دوگمەكان
واتە تەختە. هاو واتای Blacboard كە بە مانای تەختە رەشە دێت. 
كیب������ۆرد یەكێكە لە ئامرازە س������ەرەكییەكانی كۆمپیوتەر و گەورەترین 
ئامێری پەیوەندی دامەزرێن������ەری نێوان مرۆڤ و كۆمپیوتەرە. بەبێ 
ئ������ەو ئامێرە هیچ كاتێك بەكارهێنەری كۆمپیوتەر ناتوانێ س������وود لە 
كۆمپیوت������ەر وەربگرێ. كیب������وردەكان لە بواری ج������ۆری و ئەندازەوە 
جۆراوج������ۆرن. لێرەدا بە كورت������ی باس������ی دوگمەكاراكانی كیبۆردی 

كۆمپیوتەر دەكەین و كردارەكانیان دەناسێنین.
• دوگمە فانكشنەكان واتە “F”ەكان

زۆربەی كیبۆردەكانی كۆمپیوتەر لەسەرەوەیان ریزێك دوگمەی فانكشن 
هەی������ە، لە دوگمەی F1ەوە دەس������ت پێدەكات و ب������ە F12ش كۆتایی 
 DOS دێت. رۆڵی ئ������ەو دوگمانە لەكاتی پرۆگرامی سیس������تەمی
زۆر كارا ب������وو. بەڵام ئەمڕۆكە كەمتر كاریان پێدەكرێ و كاركردێكی 
وایان نەماوە. هەرچەندە لە بەش������ێك لە پرۆگرامەكانی مایكرۆسۆفت 
كاركردی خۆیان هەیە. لە پێش������وودا دوگمەی F1 بۆ Help سوودی 
لێوەردەگی������را و بەو دوگمەی قائیمەی Help دەكرایەوە. ئەو دوگمانە 
 Shift و ALT یان CTRL ب������ە زۆری لەگەڵ دوگمەكانی دیكە وەك

سوودیان لێوەردەگیری. 
Enter یان Return دوگمەی •

ئ������ەو دوگمەیە كە پێش������تر بە ناوی Enter ی������ان Return ئاماژەی 
پێدەكرا، ئەمڕۆكە بەزۆری هێمای تیرێك واتە س������ەهمێكی گەورەی 
لەس������ەرە، ئەو دوگمەیە بۆ دانی فرمان������ەكان یان دانی پەرەگرافەكان 
سوودی لێوەردەگیرێ. بە زۆری لە بۆكسەكانی ویندۆزدا دوگمەیەكی 
وەك OK یان یان هەر فرمانێكی دیكە نیشان دەدرێ، بە داگرتنی ئەو 

دوگمەیە ئەو فرمانە ئەكتیڤ دەبێ.
 Escape دوگمەی •

ئەو دوگمەیە ل������ە زۆربەی كیبۆردەكان بە ESC دەبینرێ. بە زۆری 
بۆ دەرچوون لە پرۆگرامەكان سوودی لێوەردەگیرێ. جاری واشە هیچ 
كارێك ئەنجام نادا. شایانی ئاماژە پێدانە زۆر جاران بۆ گەڕاندنەوەی 
لاپەڕەی پێش������تر لەو كاتەیەدا كە تووش������ی گرفێتك دەبی س������وودی 

لێوەردەگیرێ.
CTRL دوگمەی *

ئ������ەو دوگمەیە لەگەڵ چەندین دوگمەی تر س������وودی لێوەردەگیرێ. 
ئەگەر ئەو دوگمەیە دابگیرێ، دوگمەیەكی تریشی لەگەڵ دابگرێ، 
فرمانی لە پێشدا دیاریكراو ئەنجام دەدرێ. ئەو فرمانە بەستراوەتەوە بەو 

پرۆگرامانەی كە بەڕێوە دەچن. بۆ نموونە لە زۆربەی پرۆگرامەكانی 
ویندۆز دوگم������ەی CTRl+S ئەو دۆكیۆمێنتەی كە كراوەتەوە خەزن 
دەبێ. هەروەها بە داگرتن������ی دوگمەی CTRL+P دۆكیۆمێنێتەكە 

چاپ دەبێ. 
ALT دوگمەی •

ئەو دوگمەیە وەك دوگمەی CTRL لەگەڵ گش������ت دوگمەكانی تر 
سوودی لێوەردەگیرێ. لە زۆربەی پرۆگرامەكانی ویندۆز مینۆكانی 
س������ەرووی لاپەڕە ك������ە یەكێك لە پیتەكانیان هێڵێك������ی لە ژێردایە، بە 
داگرتنی دوگمەی ALT و داگرتنی ئەو دوگمەیەی هێڵی لە ژێرە، 
قائیمەكە دەكرێتەوە. راس������ت وەك ئ������ەوەی كە بە ماوس ئەو فرمانەت 
هەڵبژاردبێ. بۆ نموونە بۆ كردنەوەی مینۆی File دەتوانی بە ماوس 
لەس������ەر فرمانی File كلیك بكەی و هەروەه������ا دەتوانی ئەو فرمانە 
ب������ە داگرتنی دوگمەی ALT و راگرتن������ی دوگمەی Fیش ئەو كارە 

بكەی.
Caps Lock دوگمەی  •

ئەگەر ئەو دوگمەیە ئەكتیڤ بێت، ئەكتیڤ بوونەكەشی بە گلۆپێك 
لەسەر كیبۆرد نیشاندەدرێ )ئەو كاتە كیبۆرد پیتە گەورەكانی لاتین 
تایب دەكات. ئەگەر Caps Lock بكوژێتەوە تەنیا دەتوانی پیتە 

بچووكەكان تایب بكەی(.
Num Lock ژمارەیی و Keypad دوگمەكانی •

زۆربەی كیبۆردەكانی كۆمپیوتەر لە بەش������ی لای راستیان، كۆمەڵێك 
دوگم������ە هەن كە ئەو دوگمانە بە Keypad ناس������راون. ئەو دوگمانە 
كۆمەڵێك لەو دوگمانەن كە فرمانی ژمارەكانیان پێدەكرێ یان دەكرێ 
وەك حاسیبە س������وودیان لێوەربگیرێ. ئەو دوگمانە بۆ ژمێریاران زۆر 

بە سوودە.
• دوگمەی ویندۆز

ئەو دوگمەیە لە زۆربەی كیبۆردەكانی ئێستادا دەبیندرێ، هەرچەندە 
لە ساڵانی پێشوودا ئەو دوگمەیە نەبوو، لەسەر ئەو دوگمەیە لۆگۆی 
كۆمپانیای مایكرۆسۆفتی دەبیندرێ كە لە شێوەی پەنجەرە دەچێ. 
بە زۆری كەوتۆتە نێوان دوگمەكانی Alt، ctrl. داگرتنی ئەو دوگمەیە 
فرمانی Start ئەكتیڤ دەكا. س������وود وەرگرتن لەو دوگمەیە لەگەڵ 
گش������ت دوگمەكان بۆ سوود وەرگرتن لە Short Cut ویندۆز زۆر بە 
س������وودە. بۆ نموونە ئەگەر ئەو دوگمەیە هاوكات لەگەڵ D لێبدەی. 
بە خێرایی گش������ت بۆكسە كراوەكان، دادەخا و لە دیسكتۆپی ویندۆزدا 
بچووكی������ان دەكات������ەوە، بە داگرتنی جارێكی دیك������ەی ئەو دوگمەیە 

بۆكسەكان سەرلەنوێ دەگەڕێنەوە شوێنی خۆیان.

فۆنتەكانی یونی كۆد باشتر بناسین
یون������ی كۆدێكی لە س������تانداردی نێونەتەوەییە كە تەواوتر و رێكترە لە 
گش������ت ئەو ستاندارانەی بۆ پێویس������تی ئالووێركردنی زانیاری چەند 

زمانە پێویستە.
ئەو ستانداردە، لەلایەن گشت كۆمپانیاكانی نێونەتەوەیی كۆمپیوتەر، 
وەك IBM و مایكرۆس������ۆفت و ه������ی دیكە لەلای������ەن دامەزراوەكانی 
نیش������تمانی س������تاندارد لە وڵاتانی جۆراوجۆری جیه������ان بۆ ئاڵوێری 
زانیاری چەند زمانە لەسەری رێككەوتوون و هەروەها خێرایی زۆری 
هەیە لەنێوان بەكارهێنەرانی دا. ئێس������تاكە گشت ستانداردەكانی نوێ 
كە بۆ تۆڕی ئەنتەرنێت دارێژراون، دوو س������تانداردی گەورەی جیهان 

واتە ستانداردی XML و جاڤا وەك باشترین كۆدی دەناسن.
بەواتایەكی دیكە دەكرێ بڵێین كە یونی كۆد شێوازێكە بۆ گۆڕانكاری 
دەق بە زنجیرەیەك ژمارە لە كۆمپیۆتەردا. شێوازی جۆراوجۆر بۆ ئەم 
كارە هەن. بەڵام یونی كۆد لە هەموویان بەرچاوترە. چونكە شێوازێكی 
جیهانییە. بەو واتایە كە گشت پیتەكانی سەرانسەری جیهان و گشت 
هێماكانی تێدا هاتووە. هەروەها لە هەموو ش������وێنێك نیشان دەدرێ و 
پێویس������تی بە ئیمكاناتێك یان پرۆگرامێكی تایبەتی نییە. هەرچەندە 
ماوەیەكی زۆر بەس������ەر بەرهەمهاتنی یونی كۆددا تێنەپەڕێیوە. بەڵام 

لەگەڵ ئەوەشدا گشت پرۆگرامەكانی ئەنتەرنێت دەیخوێننەوە.
ل������ە گرنگترین خاڵە بەرچاوەكانی یون������ی كۆد كە بۆ زمانی كوردی 
هەیەتی )وەك گشت زمانەكانی دیكە( دەكرێ ئاماژە بەوانە بكرێ.

c1 لە ڤێرژنی ستانداردی هەر پرۆگرامێك كە لەو ستانداردە پشتیوانی 
بكات، دەكرێ بە كوردی بنووسی یان دەقی كوردی بخوێینەوە. ئیدی 

پێویست بە پرۆگرامێكی تایبەتی فۆنت ناكات.
c2 ب������ۆ خوێندنەوەی دەقێكی كوردی ك������ە لەلایەن كۆمپانیایەكی 
تایبەتی نووس������راوە، پێویست بە فۆنتێكی تایبەتی ئەو كۆمپانیایە 
ناكات و ه������ەر دەقێكی كوردی كە لەگەڵ س������تانداردی كوردی 

بگونجێ، لەگەڵ هەر فۆنتێكی یونیكۆد دەبیندرێ.
c3 ئیمكانی س������وود وەرگرتن لە زمانەكانی كوردی و ئینگلیزی 

هەیە.
c4 بەبێ س������وود وەرگرتن لە فۆنتێكی تایبەت دەكرێ س������وود لە 
هێماكان������ی تایب������ەت وەربگری. بە واتایەكی دیكە “س������تانداردی 
یونیك������ۆد” س������تانداردێكی جیهانی كۆد دانان������ی كاراكتەرانە كە 
بۆ خوێندنەوەی دەق بەكار دێت. ئەو س������تاندارە گش������ت كاراكتەر 
وكۆدێكی تێدایە. ئەو ستاندارە لە كۆدی 16 بیتی سوود وەردەگرێ 
ك������ە بۆ زیاتر لە 65000 )كاراكتەر( دەگونجێ. هەرچەندە ئەوەندە 
كاراكتەرە بۆ كۆددانان گشت زمانەكانی دنیا بەسە، بەڵام لەگەڵ 

ئەوەشدا یونی كۆد شێوازێكی دیكەی داهێناوە كە دەكرێ نزیكەی 
یەك ملیۆن كاراكتەری دیكەی پێوە زیاد بكرێ. ئەوەندە كاراكتەرە 
بۆ گشت فۆنتەكانی جیهان تەنانەت بۆ فۆنتی سەردەمی چاخی 

بەردین و هەروەها فۆنتی بزماری بەسە.
لەو فۆنتانەی كە ئەو ستاندارە پشتیوانی لێدەكا لە زمانی لاتینیدا 
دەك������رێ ئاماژە ب������ە فۆنتی هەموو ئەوروپ������ا و ئەمەریكا بكرێ. 
هەروەها فۆنتی س������یریلیك )روسی، س������ربیا( یونانی، عەرەبی كە 
لەودا دەكرێ ئاماژە بە فۆنتی )عەرەبی، كوردی، فارسی( بكرێ، 
هەروەه������ا فۆنتی عیبری، هیندی، ئەرمەنی، ئاش������وری، چینی 
ژاپۆنی كۆریایی بكرێ. س������ەرەڕای ئەوەش رێژەیەكی بەرچاو لە 

هێمای بیریكاری و هێماكانی نیشانەدانان بكرێ. 
بە ش������ێوەیەكی گشتی، بەش������ێك لە تایبەتمەندییەكانی یونی كۆد 

ئەمانەن:
كاراكتەری ش������ازدە بیتی . دانانی كۆدێكی تایبەت بە كاراكتەری 
هاوب������ەش لە چەند زماندا بۆ نموونە پیتی )ع( یەك پیت نە چوار 

جۆر.
لە ستانداردی یونی كۆددا فۆنتی كوردی كەوتۆتە ریزی فۆنتی 
عەرەبی، ئەو ریزبەندییە ئەو زمانانە دەگرێتەوە: فارس������ی، ئۆردو، 
پشتو، سەندی، كوردی. لەگەڵ ئەوەشدا تایبەتمەندی فۆنتی هەر 
زمانێكی پاراس������تووە، بۆ نموونە پیتەكانی )ێ، ۆ، ڕ، ڤ( كە لە 
فۆنتی عەرەبیدا نییە. ئەوانە شوێنێكی تایبەتییان هەیە. هەروەها 

جیاوازی هەیە لە نێوان فۆنتی ژمارەكان. 
هەربۆیە بەكارهێنەری كۆمپیوتەری كوردی دەبێ هەر لە ئێستاوە 
خۆی لەگەڵ فۆنت������ی یونی كۆد بگونجێن������ێ و پەنجەكانی بۆ 
تای������ب كردن لەگەڵ ئەم فۆنتە رابێن������ێ، دیارە ئەگەر تایپ كردن 
بزانێ بە هەر كیبۆردێك كردبێ، پرۆگرامگەلێكی تایبەت هەن كە 
دەكرێ بەهۆی ئەو پرۆگرامانە كیبۆردی تایبەت دروس������ت بكرێ 
و فۆنتەكان������ی یونی كۆد لەگ������ەڵ پەنجەكانی خۆت بگونجێنێ. 
ئەگەر لە پێشوودا سایتێكی ئەنتەرنێتیت كردباوە، بەهۆی نەبوونی 
فۆنتی یونی كۆد، زۆربەی هەرە زۆری سایتەكان بە هێما و رەمز 
دەبینران، كەچی ئێستاكە بەهۆی ئەم فۆنتەوە جیهانی ئەنتەرنێتیش 
گۆڕانی بەس������ەرداهاتووە، ئەگەر كەسێك كە لە ئەمەریكای لاتین 
یان لە ئەوروپا ژیان بكات، بیهەوێ س������ایتێكی كوردی بكاتەوە و 
لە كۆمپیوتەرەكەیدا ئەگەر فۆنتی یونی كۆد هەبێ، بە ئاس������انی 
بابەتەكانی س������ایتەكەی بۆ دەخوێندرێتەوە. فۆنتی یونی كۆد واتە 

فۆنتی گشتگیری جیهانی.


